
Caroba averse in pressa. Per Dio Santo

     Co sto tiro ti vien, cossa è sta roba?

     To pare xelo forsi da agio santo? ―

     Mio pare sta benon dotor Caroba, 

     Son mi che stago mal, ne l'è un impianto;

     Porco t'astù impestà, gastù la boba?

     Quel che mi gabia adosso no capisso

     So ben che stago mal dove che pisso.

E disendo cussì co la bereta

     Ch'el fufignava in man, e col capelo

     El coverze a la megio la zucheta

     Sinonimo in vernacolo d'oselo;

     Violante se ne acorse, ma da dreta

     Và via prudentemente dal tinelo

     E in sfesa de la porta a pian pianin

     La varda per de fora el pantomin.

Restà solo Tognon buta via tuto

     E al povero Caroba, che fornio

     Gera sta da natura de un persuto

     Scarso de dose, fiapo e ingritolio

     Senza riguardo ghe presenta el puto

     El so cazzo tirante e inviperio,

     Che ochià da la Mugier degno strumento

     El ghe par da lontan de torlo drento.

La varda sior Dotor che bisinela

     De malatia, dise Tognon, gò fora!

     Picolo el mio bimbin come un'anguela

     El m'à cressuo a sto Dio, xè più d'un'ora,

     La camisa, le braghe, e la portela

     Co le so furie el m'à mandà in malora

     Se nol me torna molo, sior Antonio

     Cossa gogio da far de sto Demonio?

	[image: Wikisource]



				 Ùltimo canbiamento de sta pàjina el 21 feb 2017 a ƚe 20:57.
	El contegnùo el xe disponibile soto CC BY-SA 4.0, almanco che no ghe sia scrito difarente.



				Informasion so la riservatesa
	A proposito de Wikisource
	Avertense
	Codice di condotta
	Xvilupadori
	Statisteghe
	Dichiarasion sui cookie
	Condision de dòpara
	Desktop



			

		
			








